
Apakah kegunaan Metformin 

Winthrop MR 850 mg tablet 

 

Digunakan untuk merawat penyakit 

kencing manis jenis 2 atau dikenali 

sebagai ‘non-insulin dependent diabetes 

mellitus’ (NIDDM) bagi dewasa yang 

kepekatan gula dalam darahnya tidak 

dapat dikawal melalui senaman atau 

dengan mengawal  pengambilan 

makanan.  

 

Bagaimana Metformin Winthrop MR 

850 mg tablet berfungsi 

 

Ubat ini adalah biguanida yang 

mengurangkan kandungan gula dalam 

darah yang tinggi dalam badan.  

 

Ia berfungsi dengan:  

 mengurangkan kandungan gula 

dalam darah yang dihasilkan oleh 

hati 

 meningkatkan sensitiviti badan 

terhadap insulin dan cara badan 

menggunakan insulin 

 memperlahankan kadar penyerapan 

glukosa ke dalam usus. 

 

Sebelum mengambil Metformin 

Winthrop MR 850 mg tablet 

 

Bila tidak boleh mengambil 

 

Jangan ambil ubat ini jika: 

 anda alah pada metformin, 

biguanida lain atau eksipiennya 

 anda mempunyai penyakit kencing 

manis koma (apabila kandungan 

gula dalam darah anda adalah 

sangat tinggi dan badan 

ternyahhidrat dengan teruk) 

 anda lecuh dengan teruk dan 

mengalami jangkitan  

 anda menghidapi penyakit buah 

pinggang 

 anda menghidapi penyakit hati 

 anda telah menjalani atau sedang 

menjalani pembedahan yang major  

 anda menghidapi trauma yang teruk 

 anda mempunyai asidosis laktik 

yang aktif atau pernah 

mengalaminya (pembentukan asid 

dalam darah akibat daripada 

penyingkiran asid yang tidak cekap 

dari badan) 

 anda mengalami kesukaran untuk 

bernafas yang teruk 

 anda menghidapi penyakit jantung 

atau mempunyai masalah saluran 

darah seperti kegagalan jantung, 

serangan sakit jantung, kegagalan 

peredaran darah dalam badan 

secara tiba-tiba atau dengan cepat 

 anda sedang menyusukan bayi atau 

merancang untuk menyusukan bayi 

 anda hamil atau merancang untuk 

hamil. 

 

Sebelum mula mengambil 

 

Beritahu doktor jika: 

 anda mempunyai alah kepada 

mana-mana ubat lain, bahan 

makanan, pewarna atau pengawet  

 anda mengambil alkohol  

 anda mengalami kegagalan jantung  

 anda mengalami masalah buah 

pinggang  

 anda menyusukan bayi 

 anda hamil, rasa anda hamil, atau 

bercadang untuk hamil. 

 

 

 

 

Jika mengambil ubat-ubat lain 

 

Beritahu doktor atau pegawai farmasi 

jika anda sedang mengambil apa-apa 

ubat lain, dalam apa-apa bentuk yang 

dibeli atau diperolehi tanpa preskripsi. 

 

Sesetengah ubat boleh mengganggu 

fungsi metformin hidroklorida.  

 

Ia termasuk: 

 pengambilan alkohol yang akut 

atau kronik 

 cimetidine atau ubat kationik lain 

yang dikumuh daripada tiub renal. 

 furosemide 

 ubat-ubatan yang boleh 

menyebabkan hiperglisemia dan 

hipoglisemia 

 

Interaksi lain yang tidak disenaraikan 

mungkin boleh berlaku. Beritahu doktor 

atau pegawai farmasi jika anda 

mempunyai sebarang kebimbangan lain. 

 

Cara menggunakan Metformin 

Winthrop MR 850 mg tablet 

 

Berapa banyak harus diambil 

 

Dewasa: Ambil 1 tablet, 2 kali sehari 

 

Diabetmin tidak disyorkan untuk kanak-

kanak.  

 

Dos untuk orang tua  akan diubahsuai 

berdasarkan fungsi buah pinggang dan 

kebarangkalian fungsi buah pinggang 

akan merosot.  

 

Telan tablet dengan meminum segelas 

air. 

 

Bila perlu digunakan  

 

Ambil: 

 Metformin Winthrop MR 850 mg 

tablet dengan atau tanpa makanan 

Berapa lama perlu diambil 

 

Anda dinasihatkan untuk terus 

mengambil ubat ini seperti yang telah 

ditetapkan oleh doktor. 

 

Jika terlupa mengambil 

 

Jangan ambil dos berganda bagi 

memenuhi dos yang terlepas.  

 

Jika anda terlupa, ambil ubat  dengan 

secepat mungkin setelah anda ingat. 

Tinggalkan dos tersebut jika hampir 

masa untuk mengambil dos yang 

seterusnya.  

 

Jika mengambil berlebihan (terlebih 

dos) 

 

Hubungi doktor dengan segera 

sekiranya anda menyedari bahawa anda 

telah mengambil dos yang berlebihan. 

 

Anda mungkin mengalami tanda-tanda 

seperti berikut: 

 kandungan gula dalam darah 

rendah 

 asidosis laktik (tanda-tanda 

termasuk rasa mengantuk, sangat 

letih, rasa sakit, muntah, 

mengalami kesusahan untuk 

bernafas dan mengalami sakit sendi, 

sakit perut atau cirit-birit). 

 

Semasa menggunakan Metformin 

Winthrop MR 850 mg tablet 

 

Perkara yang perlu dilakukan 

 

Kenal pasti tanda-tanda kandungan gula 

dalam darah yang rendah 

(hipoglikemia) dan kandungan gula 

dalam darah yang tinggi 

(hiperglikemia).  

 

Tanda-tanda awal hipoglikemia: 

 lemah, menggeletar atau menggigil 

 berpeluh 

 pening, sakit kepala atau kurang 

tumpuan 

 cepat marah atau menangis 

 kelaparan 

 sekitar kawasan bibir dan lidah 

menjadi kebas.  

 

Ini mungkin akan membawa kepada: 

  hilang koordinasi 

  pertuturan tidak jelas 

  kekeliruan 

  sawan atau hilang kesedaran. 

 

Tanda-tanda hiperglikemia: 

 kerap membuang air kecil 

 rasa dahaga yang meningkat 

 selalu terasa lapar. 

 

Beritahu doktor jika: 

 anda jatuh sakit 

 anda telah ternyahhidrat 

 anda terluka 

 anda demam atau mengalami 

jangkitan yang serius seperti 

demam selesema, jangkitan pada 

salur pernafasan, atau jangkitan 

saluran kencing 

 anda akan menjalani pembedahan 

yang major. 

 

Perkara yang tidak boleh dilakukan 

 

Jangan: 

 beri ubat ini kepada orang lain, 

walaupun mereka mengalami 

tanda-tanda yang sama seperti anda 

 ambil ubat ini untuk merawat 

masalah lain kecuali anda telah 

dinasihatkan oleh doktor atau 

pegawai farmasi 

 berhenti dari mengambil ubat ini 

atau menukar dos yang telah 

ditetapkan dengan sesuka hati tanpa 

merujuk kepada doktor 

 mengambil ubat ini tanpa makanan.  

 
Perkara yang perlu diberi perhatian 

 

Berhati-hati supaya tidak membiarkan 

paras gula dalam darah anda turun 

terlalu rendah apabila melakukan 

aktiviti-aktiviti seperti memandu dan 

mengendalikan mesin. 

 

Minuman beralkohol akan 

menyebabkan keadaan bertambah teruk. 

Berhati-hati akan pengambilannya.  

 

Kesan-kesan sampingan 

 

Semua ubat boleh menyebabkan kesan 

sampingan yang tidak diingini. Kesan 

sampingan boleh menjadi serius tetapi 

kebiasaanya ia adalah ringan dan untuk 

tempoh sementara sahaja. 

 

Beritahu doktor secepat mungkin jika 

anda mengalami kesan-kesan 

sampingan seperti yang berikut ketika 

pengambilan ubat ini. 
 

Kesan sampingan yang sangat umum 

 kesan buruk daripada gastrousus 

termasuk anoreksia, cirit-birit, 

dyspepsia,  perut kembung, loya, 

muntah 

 sakit kepala 

 rasa kelogaman 

 hilang berat badan 

 anemia 

 megaloblastik 

 hipoglisemia 

 asidosis laktik 

 penurunan penyerapan vitamin B12 

dengan penurunan paras serum 

 

Kesan sampingan lain yang tidak 

tersenarai mungkin boleh berlaku. 

Beritahu doktor secepat mungkin. 

 

Cara penyimpanan dan pelupusan 

Diabetmin 
 

Penyimpanan 

 

Jauhkan daripada kanak-kanak.  

 

Simpan dibawah 30
0
C. Jauhkan dari 

cahaya dan kelembapan. 

 

Pelupusan 

 

Tiada arahan yang ditetapkan. Sila rujuk 

pegawai farmasi untuk mengetahui cara 

pelupusan ubat yang tidak digunakan 

dengan betul. 

 

 

Maklumat lanjut 

 

Rupa dan warna produk 

 

Bulat, tablet putih tanpa salutan filem 

dengan permukaan cembung. 

 

Bahan-bahan kandungan 

 

Bahan Aktif 

 

Metformin Winthrop MR 850 mg tablet 

mengandungi 850 mg Metformin 

Hidroklorida (extended release) 

Bahan Tidak Aktif 

 

Metformin Winthrop MR 850 mg tablet: 

Magnesium state 

Hydroxypropyl Methylcellulose 

Colloidal Silicon Dioxide  

 

 

NOMBOR MAL: MAL09111749AC 

 

Pemegang Kelulusan Pemasaran 

 

HOVID Pharmacy Sdn Bhd 

121, Jalan Tunku Abdul Rahman, 

30010 Ipoh,  Malaysia. 

 

Pengilang 

 

HOVID Berhad 

Lot 56442, 7
1
/2 Miles, 

Jalan Ipoh / Chemor, 

31200 Chemor, Malaysia. 

 

Tarikh kemaskini RIMUP 

 

November 2011 

 

 


